ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2023 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՎԵՐԱԲԱՇԽՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2022 ԹՎԱԿԱՆԻ ԴԵԿՏԵՄԲԵՐԻ 29-Ի N 2111-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ

       «Մեր ժամանակների հերոսը» ամենամյա համերգ-մրցանակաբաշխության կազմակերպման նպատակով ՀՀ կառավարության 17.08.2023թ. թիվ 1408-Ն որոշմամբ ՀՀ վարչապետի աշխատակազմին հատկացվել է 150,000.0 հազ. դրամ: 
      Հանրային կապերի և տեղեկատվության կենտրոնը վարչապետի հանձնարարությամբ ս.թ. դեկտեմբերի 24-ին Երևանի Ա. Սպենդիարյանի անվան օպերայի և բալետի ազգային ակադեմիական թատրոնում պետք է կազմակերպի «Մեր ժամանակների հերոսը» խորագրով ամենամյա համերգ-մրցանակաբաշխությունը, որի պլանավորված անցկացումը ս.թ. սեպտեմբերի 21-ին չեղարկվել էր ԼՂ-ում այդ օրերին տեղի ունեցող իրադարձությունների հետևանքով։ Նկատի ունենալով այն, որ ս.թ. սեպտեմբերի 21-ին կազմակերպված, սակայն չկայացած համերգի համար արդեն իսկ մշակվել էին համերգային ծրագիրը, սցենարը, դիզայներական որոշ լուծումները և այլ բաղադրիչներ, նպատակահարմար է այդ ամենն օգտագործել դեկտեմբերի 24-ին նախատեսվող համերգի ընթացքում, իսկ անհրաժեշտ այլ բաղադրիչները ձեռք բերել գնման միջոցով։
       Հաշվի առնելով վերոգրյալը, ինչպես նաև առկա սուղ ժամանակը, նպատակահարմար է համերգի կազմակերպման ծառայությունները ձեռքբերել մեկ անձից, սեպտեմբերին նախատեսված համերգի կազմակերպման մրցույթում հաղթած «Բեգրաունդ Փրոդաքշն» ՍՊԸ-ից՝ հիմք ընդունելով ՀՀ կառավարության 04.05.2017թ. թիվ 526-Ն որոշմամբ հաստատված գնումների գործընթացի կազմակերպման կարգի 23-րդ կետի 4-րդ ենթակետով նախատեսված ցանկի 33-րդ տողը: 
[bookmark: _GoBack]   Ծախսերի ֆինանսավորման հրատապությունից ելնելով՝ լրացուցիչ անհրաժեշտ 65,362.2 հազ. դրամ գումարը նախատեսվում է հատկացնել «Աշխատողների աշխատավարձեր և հավելավճարներ» հոդվածից, ընդ որում՝ 22,500.0 հազ. դրամն ուղղվում է «Այլ նպաստներ բյուջեից» հոդվածին՝ մասնակիցների խրախուսման համար, իսկ 42,862.2 հազ. դրամը՝ «Ընդհանուր բնույթի այլ ծառայություններ» հոդվածին՝ միջոցառման կազմակերպման համար:
Իրավական ակտի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացման կամ նվազեցման անհրաժեշտություն.
Հայաստանի Հանրապետության կառավարության որոշման նախագծի ընդունումը ՀՀ պետական բյուջեի եկամուտներում և ծախսերում փոփոխություններ չի առաջացնի:
Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026 թթ. Ծրագիր, ոլորտային և/կամ այլ ռազմավարություն 
Նախագիծը կապ չունի ռազմավարական փաստաթղթերի՝ Հայաստանի վերափոխման ռազմավարություն 2050, Կառավարության 2021-2026թթ. ծրագրի, ոլորտային և/կամ այլ ռազմավարությունների հետ:
